
ქ. თბილისი,                                                                                                      ___ _____________ 2024წ.                                                                            

 

 

       ერთის მხრივ, სს „საქართველოს რკინიგზა“, ს/კ 202886010 (შემდგომში - „მეიჯარე“), 

წარმოდგენილი ფილიალ „მგზავრთა გადაყვანა“-ს დირექტორის მოადგილის ---------- სახით, 

მოქმედი ----------- მინდობილობის საფუძველზე და მეორეს მხრივ, ------------------------ 

(შემდგომში - „მოიჯარე“), წარმოდგენილი მისი დირექტორის  ---------------------------------   

სახით,  

       „მეიჯარე“ და „მოიჯარე“ ცალ-ცალკე მოხსენიებული როგორც „მხარე“, ხოლო ერთობლივად 

როგორც „მხარეები“, ვხელმძღვანელობთ რა საქართველოს სამოქალაქო კოდექსითა და 

ორმხრივი ნების თავისუფალი გამოვლენით, ვდებთ წინამდებარე ხელშეკრულებას შემდეგზე: 

 

 

პ რ ე ა მ ბ უ ლ ა 

 

1. სს „საქართველოს რკინიგზის“ დირექტორთა საბჭოს --------დადგენილების თანახმად, სს 

„საქართველოს რკინიგზა“-მ --------------- 1 ლოტად გამოაცხადა ელექტრონული აუქციონი  სს 

„საქართველოს რკინიგზის“ მიერ Stadler kiss ტიპის ორსართულიან GRS-სერიის მატარებლებსა 

და GRT-სერიის   ჩინურ მატარებლებში განთავსებული  სავაჭრო აპარატების, ასევე  GRT-სერიის 

ჩინურ მატარებელსა და განახლებულ სადგურ „ქუთაისის საერთაშორისო აეროპორტში” 

(კოპიტნარი) სავაჭრო აპარატების განსათავსებელი ფართის და თბილისის სალოკომოტივო 

დეპოს ადმინისტრაციულ შენობაში სასაწყობე ფართის დროებით სარგებლობაში გაცემის 

თაობაზე.   

2. ელექტრონული აუქციონის პირობების შესაბამისად, გამარჯვებულად გამოცხადდა ---  

 

მუხლი 1. ხელშეკრულების საგანი 

 

1.1. წინამდებარე ხელშეკრულებით „მეიჯარე“ „მოიჯარეს“ სასყიდლიანი 

სარგებლობის ფორმით გადასცემს: 

 Stadler kiss ტიპის ორსართულიან GRS-სერიის მატარებლებში (სულ ოთხი მატარებელი) 

დამონტაჟებულ 8 (რვა) ერთეულ სავაჭრო აპარატს (4 ერთეული Mistral+H85 და 4 

ერთეული Palma+H70); 

 GRT-სერიის ჩინურ მატარებლებში (ამ ხელშეკრულების გაფორმების მომენტისათვის 

ექსპლუატაციაშია 3 (სამი) მატარებელი)  დამონტაჟებულ (ერთ მატარებელში ერთი 

აპარატი), 3 (სამი) ერთეულ სავაჭრო აპარატს; 

 GRT-სერიის ჩინურ მატარებლებში, თითო მატარებელში ერთი ცხელი სასმელების 

სარეალიზაციო აპარატის (ზომით 60X60) განსათავსებლად საჭირო ფართს; 

 სადგურის „ქუთაისის საერთაშორისო აეროპორტი” (კოპიტნარი) მგზავრთა მოსაცდელ 

დარბაზში 1 (ერთი) კომბინირებული (კვებისა და ცხელი სასმელების)  სავაჭრო აპარატის 

ან 2 ერთეული  არაკომბინირებული (1 ერთეული კვების და 1 ერთეული ცხელი 

სასმელების) აპარატების განსათავსებლად 2 კვ.მ. ფართს; 



 თბილისის სალოკომოტივო დეპოს ადმინისტრაციულ შენობაში (მის.: ქ. თბილისი, 

ზესტაფონის ქ. #22ა) (ს/კ: 01.12.12.011.035) პირველ სართულზე განთავსებულ 66 კვ.მ. 

სასაწყობე ფართს. 

 სანაცვლოდ, „მოიჯარე“ „მეიჯარეს“ გადაუხდის საზღაურს (ასევე მოხსენიებული 

როგორც საიჯარო ქირა) ხელშეკრულების მე-4 მუხლით გათვალისწინებული 

პირობების შესაბამისად. 

 

 

2. მუხლი  იჯარის საგნის გადაცემის წესი 

 

2.1. საიჯარო ქონების - stadler kiss ტიპის ორსართულიან GRS  სერიის მატარებელსა 

და GRT-სერიის   მატარებლებში  განთავსებული სავაჭრო აპარატების, GRT ტიპის მატარებელში 

ცხელი სასმელების განსათავსებელი ფართის, სადგურ „ქუთაისის საერთაშორისო აეროპორტში“ 

მგზავრთა მოსაცდელ დარბაზში კომბინირებული სავაჭრო აპარატის განსათავსებელი ფართის 

და ასევე თბილისის სალოკომოტივო დეპოს ადმინისტრაციულ შენობაში სასაწყობე ფართის 

გადაცემა განხორციელდება მიღება-ჩაბარების აქტების საფუძველზე, რომელთა ხელმოწერაზე 

უფლებამოსილი პირები განისაზღვრებიან შემდეგნაირად: 

 stadler kiss ტიპის ორსართულიან GRS  სერიის მატარებელსა და GRT სერიის 

მატარებლებში განთავსებული სავაჭრო აპარატებისა და GRT სერიის მატარებელში 

ცხელი სასმელების განსათავსებელი ფართის ნაწილში - მაგისტრალური მიმოსვლის 

სამსახურის უფროსი --------------------- 

 სადგურ „ქუთაისის საერთაშორისო აეროპორტში“ მგზავრთა მოსაცდელ დარბაზში 

კომბინირებული სავაჭრო აპარატის განსათავსებელი ფართის ნაწილში - 

სამტრედიის მგზავრთა სერვის-ცენტრის უფროსი ----------------------- 

 თბილისის სალოკომოტივო დეპოს ადმინისტრაციულ შენობაში სასაწყობე ფართის 

ნაწილში - თბილისის სალოკომოტივო დეპოს უფროსი ----------------------------- 

 

მუხლი 3. ხელშეკრულების არსებითი პირობები 
 

3.1. სტანდარტულად, თბილისი-ბათუმი-თბილისის მიმართულებით მოძრაობს 

Stadler kiss ტიპის ორსართულიანი GRS-სერიის მატარებლის (თითოეული მატარებლის 

ტევადობაა 400 მგზავრი) 2 შემადგენლობა, შემდეგი დღიური მოძრაობის განრიგით: 2 გასვლა 

თბილისიდან ბათუმის მიმართულებით და 2 გამოსვლა ბათუმიდან თბილისის 

მიმართულებით. ამასთან, შესაძლოა დაემატოს შემადგენლობა/შემადგენლობები. თითო რეისის 

ხანგრძლივობაა 5 საათი.  

3.2. Stadler kiss ტიპის ორსართულიანი GRS-სერიის თითოეულ მატარებელში (ოთხ 

ვაგონიანი მოძრავი შემადგენლობა) განთავსებულია 2 (ორი) ერთეული სავაჭრო აპარატი  

(აპარატები განთავსებულია მე-3 და მე-4 ვაგონში).  

3.3. GRT  სერიის (ჩინური) ჩქაროსნული მატარებლები (3 შემადგენლობა) მოძრაობს 

თბილისი-ფოთის და თბილისი-ზუგდიდის მიმართულებით ყოველდღიურად, ასევე შესაძლოა 

რეისი შესრულდეს ბათუმის მიმართულებითაც.  



3.4.  GRT  სერიის (ჩინური) ერთ მატარებელში (ოთხვაგონიანი მოძრავი 

შემადგენლობა, ტევადობით 308 მგზავრი) განთავსებულია 1 (ერთი) ერთეული სავაჭრო აპარატი 

და ასევე გამოყოფილია 1 (ერთი) ერთეული ცხელი სასმელების სარეალიზაციო აპარატის 

განსათავსებელი ფართი (ზომით 60X60სმ2). 

3.5. სავაჭრო აპარატების შესაბამისი პროდუქტებით მომარაგების მიზნით, 

„მოიჯარეს“ თბილისის სალოკომოტივო დეპოს ადმინისტრაციულ შენობაში (მის.: ქ. თბილისი, 

ზესტაფონის ქ. #22ა) სასყიდილიანი სარგებლობის ფორმით გამოყოფილი აქვს 66 კვ.მ. სასაწყობე 

ფართი. 

3.6. სავაჭრო აპარატების (როგორც საკვები პროდუქტების, ისე ცხელი სასმელების) 

ტექნიკურ მომსახურებაზე და გამართულ მუშაობაზე  სრულად პასუხისმგებელია „მოიჯარე“.   

3.7. სავაჭრო აპარატების სარგებლობასთან და ამავე აპარატების საშუალებით ნაყიდ  

პროდუქტთან დაკავშირებით მგზავრთა მხრიდან შემოსულ პრეტენზიებზე მყისიერი და 

ეფექტიანი რეაგირების მიზნით, „მოიჯარე“ ვალდებულია შექმნას ცხელი ხაზი (24/7), რომლის 

თაობაზეც განთავსებული იქნება ინფორმაცია სავაჭრო აპარატებზე.  ასევე აპარატზე განათავსოს 

კვების აპარატის მომსახურე კომპანიის შესახებ ინფორმაცია. 

3.8. კვების აპარატების საშუალებით მგზავრს უნდა შეეძლოს, ისარგებლოს, სულ 

მცირე, შემდეგი ტიპის პროდუქციით:  

 ე.წ „სნეკის“ ტიპის პროდუქცია, როგორიცაა ორცხობილა, კრეკერები, კანფეტები ან/და 

შოკოლადები ან/და სხვა ამგვარი ტიპის პროდუქტი. 

  სენდვიჩები, რომლის ვარგისიანობის ვადა არ უნდა აღემატებოდეს 4 დღეს და 

რომელიც უნდა იყოს შეფუთული თერმულად, ვაკუუმში ან/და სხვა იმგვარ 

შესაფუთ მასალაში, რომელიც უზრუნველყოფს პროდუქტის უსაფრთხო შენახვას; 

სენდვიჩები აპარატში უნდა განთავსდეს არაუგვიანეს დამზადებიდან 48 საათის 

განმავლობაში. 

 უალკოჰოლო გამაგრილებელი (ცივი) სასმელები;  

 სასმელი წყლები (როგორც არაგაზირებული, ისე გაზიანი და/ან მინერალური წყალი) 

3.9. მარხვის პერიოდში უნდა უზრუნველყოს ასევე  სამარხვო პროდუქციის არსებობა.   

3.10. ვენდინგ აპარატებში შესაძლებელია განთავსდეს სხვა პროდუქციაც, რომლებიც 

წინასწარ შეთანხმებული იქნება სს „საქართველოს რკინიგზასთან“;  

3.11. მატარებელში ალკოჰოლური სასმელების გაყიდვა კატეგორიულად 

აკრძალულია. 

3.12. იმ შემთხვევაში თუკი „რკინიგზას“ გაფორმებული ექნება ხელშეკრულება, 

მატარებელში დასარიგებელი გამაგრილებელი სასმელების  (არაგაზირებული, გაზიანი სასმელი 

წყლის და/ან მინერალური წყალი) მწარმოებელ/მომწოდებელ კომპანიასთან, „ვენდიგ 

აპარატებში“ უნდა გაიყიდოს მხოლოდ აღნიშნული კომპანიის მიერ წარმოებული სასმელი 

წყალი (არაგაზირებული, გაზიანი და/ან მინერალური წყალი);  

წინამდებარე ხელშეკრულების დადების მომენტისათვის, რკინიგზას 2024 წლის 

ოქტომბრამდე მოქმედების ვადით გაფორმებული აქვს ხელშეკრულება შპს „საირმე მინერალ 

ვოთერს“-თან მატარებელში გამაგრილებელი სასმელების  (არაგაზირებული, გაზიანი სასმელი 

წყლის და/ან მინერალური წყლის) მოწოდების შესახებ. 

3.13. პროდუქციის დამზადების, შენახვის, ტრანსპორტირებისა და რეალიზაციის 

პირობები უნდა შეესაბამებოდეს კანონით გათვალისწინებულ სურსათის უვნებლობის 



მოთხოვნებს/სტანდარტებს. სანიტარულ-ჰიგიენური ნორმები და უსაფრთხოების პირობები 

უნდა იქნეს დაცული ყველა ზემოთ აღწერილი პროცესის დროს. 

3.14. სავაჭრო აპარატებში შესაძლოა, განთავსდეს ბურგერები, როლები და 

გამომცხვარი პროდუქცია, რომელთა ვარგისიანობის ვადა არ უნდა აღემატებოდეს 4 დღეს  და 

რომლებიც უნდა იყოს შეფუთული თერმულად, ვაკუუმში ან/და სხვა შესაბამის შესაფუთ 

მასალაში, რომელიც უზრუნველყოფს პროდუქტის უსაფრთხო შენახვას; ასეთ შემთხვევაში, 

პროდუქცია აპარატში უნდა განთავსდეს არაუგვიანეს დამზადებიდან 48 საათის განმავლობაში. 

3.15. პრუდუქციის შეფუთვაზე დატანილი უნდა იყოს ინფორმაცია პროდუქტის 

შემადგენლობის და  ვადიანობის შესახებ ქართულ ენაზე; ოპერატორმა კომპანიამ მკაცრად უნდა 

აკონტროლოს პროდუქციის ვარგისიანობის ვადები და არ დაუშვას, ვადაგასული პროდუქტის 

მომხმარებლისათვის ხელმისაწვდომობის ფაქტი;    

3.16. სავაჭრო აპარატებში განსათავსებელი სარეალიზაციო პროდუქციის 

ასორტიმენტი და თითოეული ერთეულის ფასები წინასწარ, პროდუქციის განთავსებამდე უნდა 

შეთანხმდეს სს „საქართველოს რკინიგზასთან“;  

3.17. სავაჭრო აპარატებში ჩატვირთული პროდუქციის ხარისხსა და მის უვნებლობაზე 

სრული პასუხისმგებლობა ეკისრება მოიჯარეს. ამასთან, იგი ვალდებულია დაიცვას 

„კონკურენციის შესახებ“ საქართველოს კანონის მოთხოვნები და სავაჭრო აპარატებში 

ჩატვირთული პროდუქციის რეალიზაციისას ბოროტად არ გამოიყენოს საკუთარი 

მდგომარეობა; 

3.18. სავაჭრო აპარატებში პროდუქციის ჩატვირთვა და მათი დასუფთავება უნდა 

უზრუნველყოს  მოიჯარემ მატარებლების რეისში გასვლის წინ, როგორც ქ. თბილისში 

(თბილისის სალოკომოტივო დეპო, მის: ქ. თბილისი, ზესტაფონის ქ. N22ა), ასევე ქ. ბათუმში 

(ბათუმი ცენტრალის ტერიტორია, (ბათუმი ცენტრალის ტერიტორია, მისამართი: ქ. ბათუმი, 

თამარ მეფის გზატკეცილი); GRT-ს ტიპის მატარებლებში განსათავსებელი აპარატების 

მომარაგება უნდა განხორციელდეს  რეისში  გასვლის წინ  ქ. თბილისში   (თბილისის 

სალოკომოტივო დეპო, მის: ქ. თბილისი, ზესტაფონის ქ. N22ა); 

3.19. ელექტრომატარებლებში დამონტაჟებული სავაჭრო აპარატების ტექნიკურ 

მომსახურებასა და მათ გამართულ ექსპლუატაციაზე, საკუთარი სახსრებით, პასუხისმგებელია 

მოიჯარე. აღნიშნული ვალდებულების შესრულებისათვის, აუქციონში გამარჯვებულ კომპანიას 

უნდა გააჩნდეს შესაბამისი ტექნიკური მოწყობილობები და აღჭურვილი უნდა იყოს შესაბამისი 

ტექნიკური პერსონალით, რომელიც უზრუნველყოფს ყველა აპარატის ყოველდღიურ 

მონიტორინგსა და ხარვეზების აღმოფხვრას რეისის დასრულებისთანავე (მობრუნებისა და 

ფორმირების პუნქტებში უზრუნველყოფილი უნდა იყოს 24 საათიანი მომსახურება).  

3.20. მოიჯარე კომპანია, საკუთარი სახსრებით  პასუხისმგებელია, ვენდინგ აპარატების 

ეფექტური ფუნქციონირებისათვის საჭირო ინტერნეტკავშირითა და სხვა 

ფუნქციონირებისათვის დამატებით აუცილებელი საშუალებებით უზრუნველყოფაზე.  

3.21. ყავის (ცხელი სასმელების) აპარატების საშუალებით მგზავრს უნდა შეეძლოს 

ისარგებლოს მინიმუმ შემდეგი ტიპის ცხელი სასმელებით: ხსნადი ყავა, რძიანი ყავა, ცხელი 

შოკოლადი. შესაძლებელი უნდა იყოს შაქრის სასურველი რაოდენობის არჩევა. 

3.22. მოიჯარე ინფორმირებულია, რომ GRT-სერიის ჩქაროსნულ მატარებლებში (3 

მატარებელი), თითოეულ მატარებელში, შესაძლოა განთავდეს მხოლოდ 1 (ერთი)  ცხელი  

სასმელების სარეალიზაციო აპარატი.  



3.23. სავაჭრო აპარატის მეშვეობით არ დაიშვება ცხელი საკვები პროდუქტების 

რეალიზაცია. 

3.24. სავაჭრო აპარატებში ანგარიშსწორება უნდა განხორციელდეს ეროვნული 

ვალუტით, როგორც ქაღალდის, ასევე მონეტებისა და საბანკო ბარათების საშუალებით. საბანკო 

ბარათების ანგარიშსწორებისა და აპარატების ონლაინ მონიტორინგის უზრუნველყოფის 

მიზნით, „მოიჯარე“ ვალდებულია ხელშეკრულების გაფორმებიდან არაუმეტეს 2 კვირის ვადაში, 

საკუთარი სახსრებით განახორციელოს ყველა აპარატის სათანადო მოწყობილობ(ებ)ითა 

(ტელემეტრია, კავშირის მიმღები მოდემები, გამაძლიერებლები, ინტერნეტკავშირი და სხვა) და 

პროგრამული უზრუნველყოფით აღჭურვა, რათა მგზავრების მიერ შესაძლებელი იყოს 

აპარატებიდან პროდუქციის შეძენა (ეროვნულ ვალუტაში) პლასტიკური ბარათით (საბანკო 

ტერმინალით), ქაღალდის ფულითა და მონეტებით.  

3.25.  წინამდებარე მუხლით დადგენილი ვალდებულებების შეუსრულებლობის ან 

არაჯეროვნად შესრულების შემთხვევაში, „მეიჯარე“ უფლებამოსილია ცალმხრივად შეწყვიტოს 

ხელშეკრულება 8.2.3 პუნქტით დადგენილი წესით.  

 

მუხლი 4. ანგარიშსწორების  პირობები და საჯარიმო სანქციები

4.1. Stadler kiss ტიპის ორსართულიან GRS-სერიის მატარებლებში სავაჭრო აპარატების 

საიჯარო ქირა ყოველთვიურად  (საშუალოდ 30 კალენდარული დღე) რეისის განხორციელების 

არეალში მოხვედრილ 1 (ერთ) საკვები პროდუქტების აპარატზე შეადგენს ----------------------  

ლარს დღგ-ს გარეშე, შესაბამისად, ერთ მატარებელზე (იგულისხმება ოთხვაგონიანი მოძრავი 

შემადგენლობა, სადაც განთავსებულია ორი საკვები პროდუქტების სავაჭრო აპარატი) 

ყოველთვიურად საიჯარო ქირა შეადგენს -------------------- ლარს დღგ-ს გარეშე, ხოლო დღგ-ს 

ჩათვლით - ------------------------ ლარს ერთი მატარებლის მიერ საანგარიშო თვეში 

ყოველდღიურად ორი რეისის (თბილისი-ბათუმი, ბათუმი-თბილისი) შესრულების პირობით. 

ამასთან, 

4.1.1. თუ საანგარიშო თვეში ერთი GRS სერიის მატარებლის მიერ ფაქტიურად 

შესრულებული რეისების (თბილისი-ბათუმი ან ბათუმი-თბილისი) რაოდენობა ნაკლები იქნება 

ამავე თვეში ერთი მატარებლის მიერ შესაძლო შესასრულებელი რეისების რაოდენობაზე (რაც 

გამოითვლება საანგარიშო თვეში დღეების რაოდენობის ორზე გამრავლებით), ასეთ 

შემთხვევაში, საანგარიშო თვეში თითოეულ მატარებელზე საზღაური გამოითვლება 

ფაქტიურად შესრულებული რეისების რაოდენობის შესაძლო შესასრულებელი რეისების 

რაოდენობასთან ფარდობის  -------------------------- ლარზე გამრავლებით დღგ-ს გარეშე, ხოლო 

დღგ-ს ჩათვლით - ------------------------ ლარზე გამრავლებით.  

4.1.2 თუ საანგარიშო თვეში ერთი GRS სერიის მატარებლის მიერ ფაქტიურად 

შესრულებული რეისების (თბილისი-ბათუმი ან ბათუმი-თბილისი) რაოდენობა მეტი იქნება 

ამავე თვეში ერთი მატარებლის მიერ შესაძლო შესასრულებელი რეისების რაოდენობაზე (რაც 

გამოითვლება საანგარიშო თვეში დღეების რაოდენობის ორზე გამრავლებით), ასეთ 

შემთხვევაში, საანგარიშო თვეში თითოეულ GRS სერიის მატარებელზე საზღაური 

გამოითვლება ფაქტიურად შესრულებული რეისების რაოდენობის შესაძლო შესასრულებელი 

რეისების რაოდენობასთან ფარდობის  ------------------ ლარზე გამრავლებით დღგ-ს გარეშე, 

ხოლო დღგ-ს ჩათვლით --------------------------------- ლარზე გამრავლებით.   

4.2. GRT  სერიის (ჩინური) ჩქაროსნულ მატარებლებში ყოველთვიური საიჯარო ქირა ერთ 

მატარებელში საკვები პროდუქტების ერთი აპარატისთვის შეადგენს ----------------- ლარს დღგ-

ს გარეშე, ხოლო დღგ-ს ჩათვლით - ------------------- ლარს; ცხელი სასმელების  ერთი აპარატის 



განთავსებისათვის შეადგენს ------------------ ლარს დღგ-ს გარეშე,  ხოლო დღგ-ს ჩათვლით - ----

-------------- ლარს. შესაბამისად, ერთ მატარებელში 1 (ერთი) კვების აპარატისთვის და 1 (ერთი) 

ცხელი სასმელების აპარატის განთავსებისთვის განკუთვნილი ფართის ერთი თვის ჯამური 

საიჯარო ქირა შეადგენს ------------------ ლარს დღგ-ს გარეშე, ხოლო დღგ-ს ჩათვლით - ----------

--(ექვსასოთხმოცდაოთხი ლარი და ორმოცი თეთრი) ლარს.  

4.3. თბილისის სალოკომოტივო დეპოს ადმინისტრაციული შენობის პირველ სართულზე  

მდებარე 66 კვ.მ. სასაწყობე ფართის ყოველთვიური საიჯარო ქირა შეადგენს ---------------------- 

ლარს დღგ-ს გარეშე, ხოლო დღგ-ს ჩათვლით -------------------------------- ლარს დღგ-ს ჩათვლით. 

4.4. სადგურის „ქუთაისის საერთაშორისო აეროპორტი” (კოპიტნარი) მგზავრთა 

მოსაცდელ დარბაზში სავაჭრო აპარატ(ებ)ის განთავსებისთვის 2 კვ.მ. ფართის ყოველთვიური 

საიჯარო ქირა შეადგენს ------------------- დღგ-ს გარეშე, ხოლო დღგ-ს ჩათვლით - -----------------

--------- ლარს დღგ-ს ჩათვლით. 

4.5. „მოიჯარემ“ წინასწარი ანგარიშსწორება უნდა განახორციელოს კალენდარული თვის 

დაწყებიდან  არაუგვიანეს 5 (ხუთი) სამუშაო დღისა, ერთი თვის საიჯარო ქირის წინასწარი 

გადახდით, რომელიც დაანგარიშებული იქნება რეისების შესაძლო მაქსიმალური რაოდენობის 

გათვალისწინებით და ფართების (თბილისის სალოკომოტივო დეპოსა და სადგურში „ქუთაისის  

საერთაშორისო აეროპორტი“ განთავსებული ფართები) საიჯარო ქირის დამატებით და შეადგენს  

--------------------------- ლარს დღგ-ს გარეშე. ამასთან, „მოიჯარეს“ მიერ ელექტრონულ აუქციონში 

(ინტერნეტ-აუქციონი) ბე-ს სახით გადახდილი თანხა ----------------------------------- ლარი (დღგ-

ს ჩათვლით) გათვალისწინებული იქნება იჯარის ხელშეკრულების ბოლო - თვის 

ანგარიშსწორებისას. 

საბანკო გარანტიის წარმოდგენის შემთხვევაში  მისი მოქმედების ვადა ორი თვით უნდა 

აღემატებოდეს წინამდებარე ხელშეკრულების მოქმედების ვადას.   

მას შემდეგ, რაც ხელშეკრულების 4.6 პუნქტის თანახმად, განხორციელდება შესაბამისი 

თვის საიჯარო ქირის ზუსტი ოდენობის დაანგარიშება, შესაბამისი თვის ავანსად ჩარიცხულ და 

ფაქტიურ თანხას შორის სხვაობა გათვალისწინებული იქნება მომდევნო თვის ავანსად 

გადასახდელ იჯარის თანხაში.  

4.6. ყოველი საანგარიშსწორებო თვის ბოლოს „მეიჯარის“ საამისოდ უფლებამოსილი 

პირის მიერ დგება ცნობა ორ ეგზემპლარად თვის განმავლობაში Stadler kiss ტიპის 

ორსართულიან GRS-სერიის მატარებლების რაოდენობისა და მათ მიერ ფაქტიურად 

შესრულებული რეისების შესახებ ხელშეკრულების 4.1.1. პუნქტის შესაბამისად, ერთი თვის  

საიჯარო ქირის  გამოთვლით. ცნობა არაუგვიანეს საანგარიშსწორებო თვის მომდევნო თვის 2 

(ორი) სამუშაო დღისა ხელმოწერით პირადად ბარდება „მოიჯარის“ უფლებამოსილ  

წარმომადგენელს. აღნიშნული ცნობის ხელმოწერაზე „მეიჯარის“ მხრიდან უფლებამოსილ პირს 

წარმოადგენს ფილიალ „მგზავრთა გადაყვანა“-ს მაგისტრალური მიმოსვლის სამსახურის 

უფროსის ------------------------------------------------------------. 

4.7. ყოველგვარი ეჭვის გამოსარიცხად, „მხარეები“ თანხმდებიან, რომ იმ შემთხვევაში თუ 

საანგარიშსწორებო პერიოდის განმავლობაში სავაჭრო აპარატი არ იმუშავებს, „მოიჯარე“ 

ჩვეულებრივ განაგრძობს ანგარიშსწორებას, მაგრამ იმ შემთხვევაში თუ საბოლოოდ აღმოჩნდება, 

რომ სავაჭრო აპარატის დაზიანება არ არის გამოწვეული „მოიჯარის“ მიზეზით, სავაჭრო 

აპარატის გაჩერების პერიოდში გადახდილი საიჯარო ქირა  ჩაითვლება მომდევნო თვეში 

გადასახდელ ქირაში. იმ შემთხვევაში თუ ვერ გამოვლინდება სავაჭრო აპარატის დაზიანებაზე 



პასუხისმგებელი სუბიექტი, „მოიჯარე“ ვალდებულია საერთო წესით უზრუნველყოს 

ანგარიშსწორება. 

 ამ უკანასკნელი მიზნებისათვის, „მოიჯარემ“ შეტყობინება აპარატის დაზიანების 

შესახებ დაუყოვნებლივ უნდა გაუგზავნოს „მეიჯარეს“, შესაბამისად, აპარატი დაზიანებულად 

ჩაითვლება შეტყობინების მიღების მომდევნო დღიდან. აპარატის დაზიანების შესახებ მხარეთა 

შორის უნდა შედგეს აქტი, რომელშიც მიეთითება ინფორმაცია დაზიანებული აპარატისა და 

დაზიანების თარიღის შესახებ. „მეიჯარის“ მხრიდან აქტის ხელმოწერაზე უფლებამოსილი პირი 

იქნება შესაბამისი მატარებლის უფროსი.  

4.8. იმ შემთხვევაში თუ GRT სერიის რომელიმე მატარებელი ტექნიკური მიზეზის გამო 

ვერ შეასრულებს განრიგით გათვალისწინებულ რეისს, მხარეთა შორის შედგება ორმხრივი აქტი 

და  მატარებლის გაჩერების მთელი პერიოდის განმავლობაში საიჯარო ქირის გადახდის 

ვალდებულება „მოიჯარეს“  არ წარმოეშობა.  

4.9. საიჯარო ქირა  ირიცხება „მეიჯარის“ შემდეგ საანგარიშსწორებო ანგარიშზე: 

 

ბანკის დასახელება: სს „თიბისი ბანკი“ 

ბანკის კოდი: TBCBGE22 

ანგარიშის ნომერი: GE67TB1159136020100001. 

4.10. საზღაურის დადგენილ ვადაში სრულად გადაუხდელობის შემთხვევაში 

„მოიჯარეს“ დაეკისრება პირგასამტეხლო ყოველ ვადაგადაცილებულ დღეზე გადაუხდელი 

თანხის 0,1%-ის ოდენობით. ამასთან, „მოიჯარეს“ პირგასამტეხლო დაეკისრება იმ მომენტამდე, 

სანამ ძირითად დავალიანებას საანგარიშო თვის მიხედვით სრულად არ დაფარავს. 

4.11. 4.10. პუნქტით გათვალისწინებული პირგასამტეხლო „მოიჯარეს“ ეკისრება 

წინასწარი გაფრთხილების გარეშე. 

4.12. თუ „მოიჯარეს“ მხრიდან პირდაპირ არ იქნება მითითებული, თუ რომელ 

დავალიანებას ფარავს, „მოიჯარის“ მიერ ჩარიცხული თანხით დაიფარება ჯერ პირგასამტეხლო 

და ზიანი, ხოლო შემდგომ - დავალიანების ძირი თანხა (საიჯარო ქირა). 

4.13. ხელშეკრულებით ნაკისრი ვალდებულებების არაჯეროვანი შესრულების ან 

შეუსრულებლობის შემთხვევაში მხარეები პასუხს აგებენ საქართველოს კანონმდებლობით. 

 

 

 

მუხლი 5. მხარეთა უფლება-მოვალეობები 

 

5.1. „მეიჯარე“ უფლებამოსილია: 

5.1.1. მოსთხოვს „მოიჯარეს“ წინამდებარე ხელშეკრულებით გათვალისწინებული 

„მოიჯარის“ ვალდებულებების დროულად და სრულყოფილად შესრულება; 

5.1.2. მოსთხოვოს „მოიჯარის“ პირგასამტეხლო ხელშეკრულებით განსაზღვრული 

ვალდებულებების დარღვევის შემთხვევაში. 

 

5.2. „მეიჯარე“ ვალდებულია: 

5.2.1. ხელშეკრულებით განსაზღვრული ფორმითა და წესით გადასცეს  „მოიჯარეს“ 

საიჯარო ობიექტები.  

5.2.2. შეასრულოს ხელშეკრულებით ნაკისრი ვალდებულებები. 

 



5.3. „მოიჯარე“ უფლებამოსილია: 

5.3.1. მოსთხოვოს „მეიჯარეს“ წინამდებარე ხელშეკრულებით გათვალისწინებული  

ვალდებულებების დროულად და სრულყოფილად შესრულება. 

5.3.2. წინამდებარე ხელშეკრულების ამოქმედებიდან 1 თვის განმავლობაში, 

საჭიროებისამებრ, სავაჭრო აპარატების მუშაობაზე დაკვირვებისა და მათი გამართულობის 

უზრუნველყოფის კუთხით, მატარებელში იყოლიოს ერთი  წარმომადგენელი, რომელიც 

ჩაცმული უნდა იყოს „მოიჯარის“ უნიფორმით.  უნიფორმა უნდა მოიცავდეს მინიმუმ მაისურს 

„მოიჯარის“ სახელწოდების მითითებითა და ე.წ. „ბეიჯს“ წარმომადგენლის სახელისა და გვარის 

აღნიშვნით. ამასთანავე, აუცილებელია, „მოიჯარის“ წარმომადგენლის უნიფორმა არ  იყოს და 

არ  შეიცავდეს „მეიჯარის“ კორპორატიულ ფერ(ებ)ს. „მოიჯარემ“ წარმომადგენლ(ებ)ის ვინაობა 

(სახელი, გვარი, პირადი ნომერი) რეისის შესრულებამდე 2 (ორი) დღით ადრე უნდა აცნობოს 

„მეიჯარეს“ ელ. ფოსტაზე ---------------------- შეტყობინების გაგზავნით. ყოველგვარი ეჭვის 

გამოსარიცხად, მხარეები თანხმდებიან, რომ „მოიჯარის“ წარმომადგენლისათვის დასაჯდომი 

ადგილი მატარებელში არ გამოიყოფა. ამ პუნქტით გათვალისწინებული პირობების 

დაუცველობის შემთხვევაში, „მოიჯარის“ წარმომადგენელი მატარებელში არ დაიშვება.  

 

5.4. „მოიჯარე“ ვალდებულია: 
5.4.1. „მეიჯარეს“ წარუდგინოს სავაჭრო აპარატებში განსათავსებელი პროდუქციის  

ჩამონათვალი და შეათანხმოს აღნიშნული პროდუქციის ფასები და ჩამონათვალი. 

ხელშეკრულების მოქმედების მთელი პერიოდის განმავლობაში დაიცვას „მეიჯარესთან“ 

შეთანხმებული ფასები, ხოლო ყოველი ახალი პროდუქტის შემოტანის შემთხვევაში ფასები 

კვლავ შეათანხმოს „მეიჯარესთან“.  

5.4.2. დაასუფთავოს და იზრუნოს სავაჭრო აპარატების გამართულ მუშაობაზე. საკუთარი 

ხარჯებით აღმოფხვრას მესამე პირის მიერ სავაჭრო აპარატებზე მექანიკური ან ნებისმიერი 

ზემოქმედების შედეგად გამოწვეული დაზიანება. სავაჭრო აპარატების მოვლასა და შენახვაზე 

პასუხისმგებლია „მოიჯარე“.  

5.4.3. „მოიჯარე“ პასუხისმგებელია სავაჭრო აპარატების იმ ნაკლსა და ზიანზე, რომელიც 

გამოწვეულია „მოიჯარის“ ბრალით არასწორი ან გაუფრთხილებელი გამოყენებით.  

 5.4.4. ხელშეკრულებით განსაზღვრული პირობების შესაბამისად, უზრუნველყოს 

სავაჭრო აპარატების მომარაგება დროულად და საკვები პროდუქტების მაქსიმალური 

ოდენობით, მგზავრთა მოთხოვნის გათვალისწინებით.  

5.4.5 „მეიჯარის“ წერილობითი თანხმობის გარეშე  ხელშეკრულების საგანი არ გასცეს 

მესამე პირებზე იჯარის ან სარგებლობის ნებისმიერი ფორმით.  

5.4.6. ზედმიწევნით დაიცვას საქართველოს კანონმდებლობით განსაზღვრული 

სურსათის უვნებლობის მოთხოვნები.  ყურადღება მიაქციოს პროდუქციის ვადიანობას, მათ 

შორის განსაკუთრებულად აკონტროლოს მალფუჭებადი პროდუქტები  და არ დაუშვას სავაჭრო 

აპარატებში ვადაგასული ან/და ვიზუალურად აღსაქმელი წუნის მქონე  პროდუქციის 

ჩატვირთვა. იმ შემთხვევაში თუ მგზავრი „მეიჯარის“ წინაშე დააფიქსირებს პრეტენზიას  

სავაჭრო აპარატით შეძენილი პროდუქტის წუნზე, რაც დაკავშირებული იქნება მის ვადიანობაზე 

და არამარტო, და თვალსაჩინოებისთვის წარმოადგენს ფოტო/ვიდეო მტკიცებულებას, 

„მეიჯარე“ ვალდებულია მიიღოს ყველა ზომა მსგავსი შემთხვევის თავიდან ასაცილებლად, მათ 

შორის შეცვალოს ქვეკონტრაქტორი. წუნდებულ პროდუქციასთან დაკავშირებით მგზარის მიერ 

ამ პუნქტით დადგენილი წესით პრეტენზიის კვლავ დაფიქსირების შემთხვევაში, „მეიჯარეს“ 

უფლება აქვს ცალმხრივად შეწყვიტოს ხელშეკრულება.  

5.4.7. დააბრუნოს სავაჭრო აპარატები უნაკლო/მუშა და მისთვის გადაცემულ 

მდგომარეობაში, ბუნებრივი ცვეთის გათვალისწინებით. ამასთან, სავაჭრო აპარატზე დეტალის 

შეცვლის შემთხვევაში, „მეიჯარის“ წარმომადგენელთან ერთად უნდა გაფორმდეს შესაბამისი 

აქტი, ხოლო შეცვლილი დეტალი გადასცეს „მეიჯარე“-ს.  

5.4.8. უზრუნველყოს წინამდებარე ხელშეკრულებით მის მიერ ნაკისრი 

ვალდებულებების დროულად და სრულყოფილად შესრულება; 

5.4.9. მოახდინოს ანგარიშსწორება „მეიჯარესთან“ ხელშეკრულებით 

გათვალისწინებული პირობების შესაბამისად. 

 

 

მუხლი 6. საიჯარო ობიექტების დაბრუნების წესი 

   

სავაჭრო აპარატებისა და „მოიჯარეზე“ გადაცემული ფართების  დაბრუნება 

განხორციელდება  მიღება-ჩაბარების აქტის საფუძველზე ხელშეკრულების მოქმედების ვადის 

ამოწურვიდან არაუგვიანეს 3 (სამი) სამუშაო დღისა.  

 

  

მუხლი 7. დაუძლეველი ძალა (ფორს-მაჟორი) 

  

 7.1. მხარეები პასუხს არ აგებენ ხელშეკრულების პირობების  შეუსრულებლობისათვის, 

თუ ეს გამოწვეულია ფორს-მაჟორული გარემოებების დადგომით. ამასთან, ამ მუხლის 

მიზნებისათვის, „ფორს-მაჟორი” ნიშნავს მხარეებისათვის გადაულახავ და მათი 

კონტროლისაგან დამოუკიდებელ გარემოებებს, რომლებიც არ არიან დაკავშირებული 

„მხარეთა“ შეცდომებსა და დაუდევრობასთან, რომლებსაც გააჩნიათ წინასწარ 

გაუთვალისწინებელი ხასიათი. ასეთი გარემოება შეიძლება გამოწვეულ იქნეს ომით ან 

სტიქიური მოვლენებით, ეპიდემიით, კარანტინით, ემბარგოს დაწესებითა და სხვა. 

 7.2. ფორს-მაჟორული გარემოების დადგომის შემთხვევაში, ხელშეკრულების დამდებმა 

მხარემ, რომლისთვისაც შეუძლებელი ხდება ნაკისრი ვალდებულებების შესრულება, 

დაუყოვნებლივ უნდა გაუგზავნოს მეორე მხარეს შეტყობინება ასეთი გარემოებებისა და მათი 

გამომწვევი მიზეზების შესახებ, ფორს-მაჟორის არსებობის თაობაზე სახელმწიფოს შესაბამისი 

ორგანოს დამადასტურებელი ცნობის (წერილის) თანდართვით. თუ შეტყობინების გამგზავნი 

მხარე არ მიიღებს მეორე მხარისაგან წერილობით პასუხს, იგი თავისი შეხედულებისამებრ, 

მიზანშეწონილობისა და შესაძლებლობების მიხედვით, აგრძელებს ხელშეკრულებით ნაკისრი 

ვალდებულებების შესრულებას და ცდილობს გამონახოს ვალდებულებების შესრულების 

ისეთი  ალტერნატიული გზა, რომელიც დამოუკიდებელი იქნება ფორს-მაჟორული 

გარემოებების ზეგავლენისაგან.  

 7.3. ფორს-მაჟორული გარემოებების გასვლის შემდეგ სახელშეკრულებო ურთიერთობები 

გრძელდება ხელშეკრულებით დადგენილი პირობებით. 

 7.4. თუ ფორს-მაჟორული გარემოებები გრძელდება სამ თვეზე მეტ ხანს, თითოეულ 

მხარეს აქვს უფლება მოშალოს ხელშეკრულება მეორე მხარისათვის სათანადო შეტყობინების 

გაგზავნის შემდეგ. 

 7.5. ფორს-მაჟორული მდგომარეობის შემთხვევაში, გარდა ზემოაღნიშნულისა მოქმედებს 

საქართველოს კანონმდებლობით გათვალისწინებული სხვა დებულებები. 

 

 

მუხლი 8. ხელშეკრულების მოქმედება 

 

8.1. წინამდებარე ხელშეკრულება ძალაში შედის მისი დადების თარიღიდან და 

მოქმედებს 2 წლის ვადით. წინამდებარე ხელშეკრულების გაფორმების თარიღია პირველ 

გვერდზე ზედა მარჯვენა კუთხეში მითითებული თარიღი.  

8.2. ხელშეკრულება ვადამდე შეიძლება შეწყდეს: 

8.2.1. ნებისმიერ დროს „მხარეთა“ ორმხრივი წერილობითი შეთანხმებით; 



8.2.2. „მეიჯარის“ მიერ,  თუ „მოიჯარის“ დავალიანება შეადგენს  2 თვის საიჯარო ქირას;   

8.2.3.  „მეიჯარის“ მიერ ცალმხრივად, თუ „მოიჯარე“ არაჯეროვნად ასრულებს ნაკისრ 

ვალდებულებებს. მოცემულ შემთხვევაში „მეიჯარე“ „მოიჯარეს“ უგზავნის გაფრთხილების 

წერილს, რომლითაც მიუთითებს გონივრულ ვადას ვალდებულების  ჯეროვნად 

შესასრულებლად. იმ შემთხვევაში თუ „მეიჯარის“ მიერ დარღვევების გამოსასწორებლად 

მიცემული ვადა უშედეგოდ გავა, „მეიჯარე“ ცალმხრივად შეწყვეტს წინამდებარე 

ხელშეკრულებას. აღნიშნული პუნქტით გათვალისწინებული საფუძვლით ხელშეკრულების 

შეწყვეტის შემთხვევაში, „მოიჯარის“ მიერ 4.5. პუნქტის საფუძველზე  წინსწრებით შეტანილი 

საიჯარო ქირიდან „მეიჯარეს“ საკუთრებაში რჩება ერთი თვის საიჯარო ქირის ორმაგი ოდენობა.  

   8.2.4. საქართველოს კანონმდებლობით დადგენილ სხვა შემთხვევებში.   

8.3.  „მოიჯარის“ მიერ ხელშეკრულების ვადამდე შეწყვეტის შემთხვევაში, იგი საიჯარო 

ქირის გადახდის ვალდებულისაგან მხოლოდ იმ შემთხვევაში გათავისუფლდება, თუ თავის 

სანაცვლოდ „მეიჯარეს“ შესთავაზებს ახალ გადახდისუნარიან და მისაღებ მოიჯარეს. ახალი 

მოიჯარე თანახმა უნდა იყოს ხელშეკრულება მიიღოს იმავე პირობებით. თუ „მოიჯარე“ 

„მეიჯარეს“ ვერ შესთავაზებს ასეთ მოიჯარეს, მან საიჯარო ქირა უნდა იხადოს საიჯარო 

ურთიერთობების დასრულებამდე.  

8.4. წინამდებარე ხელშეკრულების მოქმედების ამოწურვისას, საბოლოო 

ანგარიშსწორების მიზნებისათვის „მოიჯარემ“ უნდა მოახდინოს თანხობრივი შედარება 

„მეიჯარესთან“. დარჩენილი ნაშთი, ასეთის არსებობის შემთხვევაში,  „მოიჯარეს“ დაუბრუნდება 

ხელშეკრულების მოქმედების ვადის შეწყვეტიდან 5 (ხუთი) სამუშაო დღის ვადაში“. 

 

 

მუხლი 9. მარეგულირებელი კანონმდებლობა და დავის გადაწყვეტის წესი 

 

9.1. წინამდებარე ხელშეკრულება განიმარტება და რეგულირდება ქართული 

კანონმდებლობით. 

9.2. ხელშეკრულებიდან გამომდინარე ნებისმიერი დავის წამოჭრის შემთხვევაში, 

მხარეები ეცდებიან დავა გადაჭრან ურთიერთმოლაპარაკების გზით, ხოლო თუ დავის 

წამოჭრიდან 30 (ოცდაათი) კალენდარული დღის ვადაში, მხარეები ვერ შეძლებენ შეთანხმების 

მიღწევას, მაშინ დავის გადასაწყვეტად მიმართავენ სასამართლოს საქართველოს მოქმედი 

კანონმდებლობის შესაბამისად. 

 

 

მუხლი 10. სხვა დებულებები

10.1.  წინამდებარე ხელშეკრულება შედგენილია ქართულ  ენაზე, 3 (სამი) თანაბარი 

იურიდიული ძალის მქონე ეგზემპლარად, რომელთაგან 2 (ორი) გადაეცემა „მეიჯარეს“, ხოლო 

ერთი - „მოიჯარეს“.  

10.2. ყოველი ცვლილება და დამატება ხელშეკრულებაში ნამდვილია მისი წერილობითი 

გაფორმებისა და მხარეთა ხელმოწერის შემთხვევაში. 

10.3. მხარეთა მიერ ერთმანეთისათვის გაგზავნილი ნებისმიერი წინადადების ან 

შეტყობინების მოქმედების ვადა იწყება მეორე მხარის მიერ მისი მიღების დღიდან. 

10.4 ყველა შეტყობინება მხარეს უნდა გაეგზავნოს წერილობითი ფორმით 

ხელშეკრულებაში მითითებულ მისამართზე ან ელექტრონულ მისამართებზე ერთდროულად: 

„მეიჯარის“ სახელით - -------------------- „მოიჯარის“ სახელით ----------------------------------

-.  



10.5.  ხელშეკრულების ადმინისტრატორად განისაზღვრა ფილიალ „მგზავრთა 

გადაყვანა“-ს მაგისტრალური მიმოსვლის სამსახურის უფროსის მოადგილე გიორგი 

გრიგალაშვილი, ტელ: 591-19-11-54. 

 

 

მუხლი 10. მხარეთა რეკვიზიტები და ხელმოწერები: 

 
 

 

                „მეიჯარე“                                                                                           „მოიჯარე“ 

 

სს „საქართველოს რკინიგზა“                                                              

ს/კ 202886010                                                                                                 

იურ. მის.: თბილისი, თამარ მეფის გამზ. #15                          

